
Efnisyfirlit



Í einni af ferðum mínum um Fjallabak gisti ég eitt sinn ásamt góðum hópi 

ferðafélaga í skála Ferðafélags Íslands í Emstrum, að loknum kvöldverði 

var kíkt í gestabók hússins og rakst ég á kafla sem skrifaður var í tilefni 

80 ára afmælis Frú Sigríðar. Kaflinn byrjaði á þessum skemmtilegu 

orðum: „Frú Sigríður lítur yfir farin veg og sér ekki eftir neinu“ … Ég vil 

í dag gera orð Frú Sigríðar að mínum, þegar ég lít yfir farinn veg með 

Íslenska ferðaklasanum, þá sé ég ekki eftir neinu.

Það var mikið gæfuspor haustið 2012 að taka þátt í samstarfi góðra 

félaga og fyrirtækja sem ákváðu að kortleggja íslenska ferðaþjónustu í anda 

klasaaðferðafræði dr. Porter. Markmiðið var að tengja saman ólíka hópa innan 

og utan ferðaþjónustunnar auka samkeppnishæfni og verðmætasköpun innan 

greinarinnar. Þessi vinna leiddi síðan af sér að þann 12. mars 2015 var Íslenski ferðaklasinn stofnaður 

á fjölmennum stofnfundi sem haldinn var á Hótel Reykjavík Natura. Á fyrsta stjórnarfundi kom 

það í minn hlut að taka að mér formennsku í stjórninni, fyrsta árið eftir formlega stofnun og 

undirbúningsárin vann Rósbjörg Jónsdóttir náið með mér og stjórninni en þann 4. janúar 2016 hóf 

Ásta Kristín Sigurjónsdóttir störf sem klasastjóri Íslenska ferðaklasans.

Í byrjun var stundum á brattann að sækja, oft var spurt. Eru ekki aðrir að sinna þessum verkefnum? 

Eru þið ekki að fara inn á verksvið annarra? Við kusum að svara með því að vinna faglega með 

klasaaðferðafræðina að leiðarljósi, að sýna frumkvæði og tengja saman ólíka aðila og stuðla að 

einingu og faglegu samstarfi. 

Það yrði of langt mál að tíunda hér alla þá viðburði sem Ferðaklasinn hefur staðið fyrir frá stofnun, 

einnig að nafngreina allt það góða fólk sem setið hefur í stjórn klasans frá byrjun, ég legg heldur 

ekki í að telja alla tölvupóstanna og símtölin. Árangurinn er glæsilegur, í dag er Íslenski ferðaklasinn 

virkt og viðurkennt afl í íslenskri ferðaþjónustu og í erlendu samstarfi og verkefnavinnu. Góður 

árangur er einnig afrakstur ómældrar vinnu, þrautseigju og hæfni starfsfólks klasans í gegnum 

árin. Ég vil þakka Rósbjörgu fyrir hennar hlutverk í aðdraganda að stofnun Íslenska ferðaklasans 

einnig vil ég sérstaklega þakka Ástu Kristínu Sigurjónsdóttur fyrir hennar sérstaklega ánægjulega 

samstarf, heiðarleika, dugnað og þolinmæði.

Að þessu sögðu endurtek ég orð Frú Sigríðar: Ég sé ekki eftir 10 ára vinnu fyrir Íslenska 
ferðaklasann. 

Sævar Skaptason

Kveðja formanns

Ný stjórn Íslenska ferðaklasans var kosin á aðalfundi þann 16.júní 2021 og hélt stjórn alls átta stjórnarfundi á 

starfsárinu. Fyrir aðalfundinn lá fyrir skýr stefna félagsins næstu þrjú árin sem byggði m.a á samtali við klasafélaga og 

rýni í kjarna starfsemina.  

Vettvangur Íslenska ferðaklasans hélt áfram að standa vörð um kjarnaverkefnin sem snúa að sjálfbærni og ábyrgri 

ferðaþjónustu, nýsköpun og bættum rekstri ásamt aukinni notkun og hæfni í stafrænni þróun. Starfsárið einkenndist 

af heimsfaraldri fram eftir ári og breyttu fyrirkomulagi funda, vinnustofa og viðburða sem áfram voru haldnir að mestu 

leyti á rafrænu formi eða með blönduðum hætti. 

Alls stóð Íslenski ferðaklasinn fyrir tæplega 40 viðburðum sem má ætla að hafi náð til yfir 5000 manns en við höfum 

lagt mikið uppúr því að hafa upptökur af viðburðum og erindum aðgengileg þannig að sem flestir geti nýtt sér það 

sem fram fer í starfinu.  Hluti viðburða var opin öllum, aðrir voru einungis ætlaðir fyrir aðildafélaga og svo enn aðrir 

fyrir þátttakendur í sér skilgreindum verkefnum eins og Ratsjánni og Ábyrgri ferðaþjónustu. Fjöldi þátttakenda í 

Ratsjánni náði nýjum hæðum en alls hafa yfir 100 fyrirtæki tekið þátt frá öllu landinu á rekstrarárinu. Framkvæmd 

verkefnisins varð möguleg með góðum stuðningi landshlutasamtakanna allra auk þess að hægt var að nýta að hluta 

til styrk frá Byggðaáætlun sem lauk á árinu 2021. Þá greiddu þátttakendur einnig hóflegt þátttökugjald sem haldið var 

í lágmarki. Framkvæmd á Ratsjánni er í höndum Íslenska ferðaklasans og RATA ráðgjafafyrirtækis auk stuðnings frá 

atvinnuráðgjöfum landshlutasamtakanna. 

Yfir fimmtíu fyrirtæki eru skráð til leiks í nýju fræðsluverkefni Ábyrgrar ferðaþjónustu sem hófst á vormánuðum 2022 

og líkur í árslok 2022.  Ferðaklasinn fjárfesti ríkulega í kjarnaverkefnunum sínum og gekk þarafleiðandi töluvert á eigið 

fé félagsins. 

Ferðaklasinn er óhagnaðardrifið félag sem ber að fjárfesta fyrst og fremst í verkefnum sem koma breiðum hópi 

aðildafélaga sem best. Við upphaf faraldurs var ákveðið að gefa aðildafélögum með kjarnarekstur sinn í ferðaþjónustu 

70% afslátt af aðildagjöldum en sá afsláttur mun falla út í þrepum og vera að fullu afnumin í lok árs 2022. Íslenski 

ferðaklasinn hefur fjárfest í verðmætum aðilum sem vinna í sérverkefnum klasans bæði innlendum og erlendum og 

bætast því í kröftugt starfsmannateymi sem fyrir er. Það er mikill kostur í starfi sem þessu að hafa þann sveigjanleika 

að geta ráðið aðila tíma og verkefnabundið með það fyrir augum að hámarka árangur af verkefnum hverju sinni með 

sérfræðiþekkingu réttra aðila.  

Á starfsárinu hóf klasinn einnig þátttöku í þremur erlendum verkefnum en þau eru Nordic Travel Tech Network sem 

gengur útá að styðja við frumkvöðla í ferðatækni og tengja þá við aðila í ferðaþjónustu, verkefnið er að hluta til stutt 

með fjármagni frá Nordic Innovation. Evrópuverkefnið Tourbit sem hefur það markmið að efla hæfni og tæknigetu 

stjórnenda og styðja fjárhaglsega við ferðaþjónustufyrirtæki til að innleiða hentugar tæknilausnir, verkefnið er 

fjármagnað að hluta úr Horizon 2020 sjóði Evrópusambandsins. Þriðja erlenda verkefnið sem Íslenski ferðaklasinn 

tekur þátt í auk þess að leiða, heitir Nordic Regenerative Tourism en það hefur það að markmiði að finna leiðir til að 

ganga enn lengra í átt að sjálfbærni og endurnýjandi ferðaþjónustu með það fyrir augum að efla samkeppnishæfni 

greinarinnar til framtíðar. Verkefnið er unnið með stuðningi frá Norrænu ráðherranefndinni en ráðuneyti ferðamála 

fer með ábyrgð verkefnisins. Á starfsárinu lukum við einnig einu norrænu verkefni sem kallast Nordic Food in Tourism 

en Ferðaklasinn leiddi m.a hluta verkefnisins og stóð fyrir lokaráðstefnu þess sem haldin var með blönduðum hætti í 

raunheimum á Egilsstöðum og með rafrænum hætti. 

Skýrsla stjórnar fyrir starfsárið 2021 - 2022

Stjórn Íslenska ferðaklasans 19.maí 2022 skipa:
Sævar Skaptason, Ferðaþjónusta bænda – Hey Iceland, Formaður

Elín Árnadóttir, Isavia, Hrönn Ingólfsdóttir til vara

Andrés Jónsson, Icelandair Group

Sölvi Sturluson, Íslandsbanka, Hjörtur Steindórsson til vara

Helga Árnadóttir, Bláa lónið, Bryndís Björnsdóttir til vara

Dóra Gunnarsdóttir, Landsbanki Íslands, Þorsteinn Hjaltason til vara 

Rannveig Grétarsdóttir, Eldingu 

Starfsmenn Íslenska ferðaklasans
Ásta Kristín Sigurjónsdóttir, framkvæmdastjóri

Árni Freyr Magnússon, verkefnastjóri

Rakel Theodórsdóttir, verkefnastjóri

Saman stöndum við vörð um ábyrgð, hæfni og gæði 
í íslenskri ferðaþjónustu og höfum jákvæð áhrif á það 
samfélag sem við byggjum.         

Nær öll verkefni klasans á starfsárinu 2021 til 2022, fræðsla og viðburðir voru skipulagðir 
með rafrænum eða blönduðum hætti og var unnið að því hörðum höndum að halda utan 
um aðilana og þátttakendur í verkefnum á vegum klasans.  

Ferðaklasinn stóð fyrir þéttri dagskrá með kjarnaverkefnin sjálfbærni, nýsköpun 
og stafræna þróun að leiðarljósi.  Að venju var mikið um þátttöku á erlendum 
samstarfsvettvangi klasans enda höfum við lært að þekking, reynsla og aukið tengslanet á 
sér engin landamæri.

Aftast í samantekt þessari er að finna yfirlit yfir helstu viðburði sem Íslenski ferðaklasinn 
hefur staðið fyrir en hér á eftir er stiklað á stóru varðandi helstu verkefni og lærdóm 
síðasta starfsárs. 

Það er okkur sem störfum á vettvangi Íslenska ferðaklasans efst í huga þakklæti til  
samstarfsaðila sem og góð þátttaka í verkefnunum ársins sem öll hafa miðað að því að 
styðja, styrkja og efla nýsköpun, sjálfbærni og ábyrga ferðaþjónustu á Íslandi til framtíðar.

Kjarnaverkefni frá júní 2021 til maí 2022

SJÁLFBÆRNI 1

Ábyrg ferðaþjónusta 

Hvatningarverkefnið um Ábyrga ferðaþjónustu hefur nú verið starfrækt í tæp fimm ár en frá upphafi 

hafa verið haldnir yfir 50 viðburðir, vinnustofur, fræðsluerindi og ráðstefnur. Fjöldi þátttakenda 

hefur endurspeglað áhuga og mikilvægi verkefnisins sem er hvergi nærri lokið. Þátttakendur í 

Ábyrgri ferðaþjónustu hafa undirritað yfirlýsingu þess efnis að setja sér skýr og mælanleg markmið 

í fjórum meginþáttum verkefnisins sem snúa að umhverfi og öryggi, starfsmönnum, gestum og nær 

samfélaginu. Þessir meginþættir kallast vel á við helstu stefnuþætti stjórnvalda. 

Í lok árs 2021 fór verkefnið um Ábyrga ferðaþjónustu í ákveðna naflaskoðun og ákveðið að kafa í 

kjarna þess og finna bestu mögulegu leiðir til að vinna með þátttakendum að framtíðar áskorunum í 

sjálfbærni og bættum rekstri. Það er von okkar sem að verkefninu stöndum að ferðaþjónusta hugi að 

því að sjálfbærni og ábyrgð í starfi verði hluti af DNA allra fyrirtækja. Til þess að svo megi verða þurfa 

að vera til staðar réttu tólin og tækin til að vinna með og sjá árangur í verki. 

Í upphafi árs urðum við þeirrar lukku aðnjótandi að ráða til starfa Rakel Theodórsdóttur sem hefur 

starfað síðustu sjö ár að uppbyggingu Friðheima en hennar hlutverk þar var meðal annars að sinna 

gæða og markaðsmálum. Rakel kemur inn á klasavettvanginn með mikilvæga reynslu í bakpokanum 

þegar kemur að innleiðingu og áskorunum tengdum breytingastjórnun og menningu þegar verið er 

að taka ákvarðanir sem hafa áhrif á hvernig störf eru framkvæmd. 

Aukum forskotið með Ábyrgri ferðaþjónustu er yfirskrift áhersluverkefnis sem sett var af stað í mars 

2022 og mun standa til ársloka. Tvær fræðslustofur voru haldnar á vormánuðum og fjórar fræðslu- og 

vinnustofur munu taka við eftir sumarið. Markmiðið er að tengja saman fjóra meginflokka Ábyrgrar 

ferðaþjónustu við Heimsmarkmið Sameinuðu þjóðanna ásamt því að þátttakendur verða undirbúnir til 

að leggja fram og birta sjálfbærnistefnu síns fyrirtækis á heimasíðu sinni fyrir lok árs.



Dagur ábyrgrar ferðaþjónustu 28.janúar 2022

Árlega er tilnefnt til hvatningarverðlauna ársins en í ár hlaut Höldur, Bílaleiga Akureyrar verðlaunin. Í 

rökstuðningi dómnefndar sagði m.a:

„Markmið Ábyrgrar ferðaþjónustu eru sett fram á heimasíðu fyrirtækisins ásamt þeim árangri sem 

fyrirtækið hefur áorkað.  

Má þar m.a. nefna að fyrirtækið hefur náð 85% endurvinns-luhlutfalli með flokkun og endurnýtingu 

og starfsfólk hefur gróðursett yfir 30.000 tré frá árinu 1995. Þegar kemur að öryggi leigutaka nýtir 

fyrirtækið appið „Your Friend in Iceland“ þar sem hægt er að miðla  opinberum viðvörunum auk þess 

sem hægt er að hafa samband við leigutaka ef hætta steðjar að á ákveðnum svæðum í gegnum 

ökurita sem staðsettir eru í bílunum. Þá fá leigutakar upplýsingar um græn akstursráð þar sem hvatt 

er til góðrar umgengni um landið.”

Höldur er með jafnlaunavottun og starfar samkvæmt vottuðu ISO 9001 gæðastjórnunarkerfi og 

ISO 14001 umhverfisstjórnunarkerfi. Fyrirtækið rekur mannauðsskóla þar sem áhersla er lögð á 

jafnréttismál, öryggis- og heilsuvernd, fræðslu starfsmanna og þjálfun. Þá er einnig öllu erlendu 

starfsfólki boðin kennsla í íslensku þeim að kostnaðarlausu og fara námskeiðin fram á þeim 

tungumálum sem starfsfólk fyrirtækisins skilur.

10



Íslenski ferðaklasinn – Starfsemi 2021-2022	 11

Ísland hefur sett sér háleit markmið á sviði orkuskipta og hefur Höldur – Bílaleiga Akureyrar á 

undanförnum árum lagt áherslu á að auka hlutfall visthæfra ökutækja í bílaflota sínum sem og 

uppbyggingu hleðsluinnviða á starfsstöðvum víða um land. Í dag á fyrirtækið hátt í 300 rafbíla, 

600 tengiltvinnbíla og 530 Hybrid bíla og nokkra Metan bíla. Meðalútblástur bílaflota fyrirtækisins 

hefur lækkað um 30% frá árinu 2007. Í samstarfi við Kolvið geta viðskiptavinir kolefnisjafnað þá 

kolefnislosun er tengist akstri þeirra á bílum frá fyrirtækinu. Þannig hefur fyrirtækið opnað möguleika 

fyrir alla viðskiptavini að leggja sitt af mörkum í þágu umhverfisins þegar kemur að því að draga úr 

losun gróðurhúsalofttegunda í andrúmsloftinu.“

Í dómnefnd fyrir hvatningarverðlaun um Ábyrga ferðaþjónustu sátu:

•	 Berglind Viktorsdóttir, gæðastjóri hjá Ferðaþjónusta bænda hf  – Hey Iceland og Bændaferðum

•	 Guðrún Þóra Gunnarsdóttir, forstöðumaður Rannsóknamiðstöðvar ferðamála

•	 Eva Yngvadóttir, efnaverkfræðingur hjá Eflu

Það eru Íslenski ferðaklasinn og Samtök ferðaþjónustunnar sem eru framkvæmdaraðilar að Ábyrgri 

ferðaþjónustu. Samstarfsaðilar verkefnisins eru Ferðamálastofa, Festa - miðstöð um sjálfbærni og 

samfélagsábyrgðar, Íslandsstofa, Markaðsstofur landshlutanna og Safe Travel. Verndari verkefnisins er 

forseti Íslands.



Lokahóf og matarhátíð á Austurlandi 30.september 

Þann 30. september 2021 hélt Nordic Food in Tourism norræna ráðstefnu í Hótel Valaskjálf á 

Egilsstöðum og kynnti þar með afrakstur þriggja ára vinnu við kortlagningu á stöðu norrænnar 

matargerðar og framtíðar í sjálfbærri matarferðaþjónustu. Ráðstefnan fór fram samtímis á Hótel 

Valaskjálf og í stafrænum heimi og voru um 250 manns sem skráðu sig og tóku þátt. Tæplega 100 

manns mættu á staðinn og tóku þátt í dagskránni sem fram fór víða á Austurlandi. 

Brynja Laxdal var ein af verkefnastjórum Nordic Food in Tourism en í erindi sínu sagði hún m.a: 

„Matarmenning er hverri þjóð mikilvæg enda speglar hún sögu okkar og er lituð af tíðarfari og náttúru. 

Hún er byggð á hefðum en innblásin af samtímanum. Matarsmekkur okkar er að verða hnattrænni og 

sumir óttast að matarmenning okkar sé að þynnast út vegna þess og ekki minnka áhyggjurnar vegna 

hraðrar þróunar á framleiðslumöguleikum matvæla.“

Hér að neðan má sjá erindin í þeirri röð sem þau birtust á ráðstefnunni   

Erik Wolf er þekktur sem einn af upphafsfólki nútíma matarferðaþjónustu og World Food Travel 

Association. Erik fjallaði í aðalerindi ráðstefnunnar um framtíð matarferðaþjónustu á norðurslóðum. 

Hann lagði áherslu á fjóra þætti sem einkennt hafa breytingar og nýsköpun í greininni.

Bård Jerevan var með tvo fyrirlestra á Nordic food in Tourism ráðstefnunni. Í þeim fyrri kynnti hann 

fyrir fólki nýja stefnu Noregs í ferðaþjónustu fram til 2030. Í fyrirlestrinum ræddi hann meðal annars 

um mikilvægi sjálfbærni í norskri ferðaþjónustu en stefna Noregs hefur verið valin til kennslu í 

Harvard þegar kemur að innleiðingu á sjálfbærni í ferðaþjónustu. Bard er sérfræðingur í sjálfbærri 

ferðaþjónustu með yfir 25 ára reynslu þar sem ferðaþjónusta morgundagsins eiga hug hans og hjarta

Sara Raversi einblýndi á hvernig tækni í matvælaframleiðslu mun móta framtíð matar. Sara er 

framkvæmdastjóri Future Food Institute og You Can Gtoup þar sem áherslan er á nýsköpun, menntun, 

rannsóknir, stafræna tækni, hönnun og mat.

Þórhallur Ingi Halldórsson er prófessor við Matvæla og næringafræðideild Háskóla Íslands. Vinna hans 

varðandi fæðuöryggi snertir beint og óbeint marga þætti sem tengjast markmiðum ráðstefnunnar. 

Fyrirlestur Þórhalls snerti á staðreyndum, hindrunum og hinum ýmsu ásjónum sjálfbærs mataræðis.

Birna Ásbjörnsdóttir ræddi um mat og næringu sem lækningu og þær breytingar sem við sjáum fram 

á í þessum geira. Fyrirlesturinn fjallaði um kosti þess fyrir andlega heilsu að neita ákveðinna matvæla 

og virði þess að neita áfram hefðbundinna matvæla svo sem skyrs.

Jonathan Leer er yfirmaður matar og ferðaþjónustu rannsókna í Absalon háskólanum í Hróaskeldu. Í 

fyrirlestrinum sínum hvatti hann til þess að við endurhugsum hlutverk matarferðaþjónustu og hvatti 

gesti til að vera sveigjanlegir, ábyrgir og frjóir viðskiptavinir.

Dr. Afton Holloran er sjálfstæður ráðgjafi í sjálfbærum matarkerfum og vísindamaður. Fyrirlestur 

hennar snérist um að miðla áhrifum loftslagsbreytinga í matarkerfum Norðurlanda ásamt því að 

greina frá því hvernig matur hefur áhrif alla virðiskeðjuna, frá framleiðslu til neytenda.

Seinni fyrirlestur Bård Jerevan fjallaði um það hvernig hegðunar og atferlishönnun getur nýst sem 

tæki til að örva verðmætasköpun í nærsamfélaginu. 

Daniel Byström sem jafnframt var hluti af verkefnateymi Nordic Food in Tourism og hönnuður að 

öllu  markaðs og kynningarefni sló botninn í ráðstefnuna en hann lagði áherslu á hönnunarhugsun í 

tengslum við ábyrga stjórnun ferðamannastaða og áfangastaðaþróanir. Á meðan norðurlöndin eru 

þekkt fyrir innanhús og húsgagna hönnun þá vill Daniel leggja aukna áherslu á upplifunarhönnun 

á norrænum ferðamannastöðum. Daniel hefur starfað náið með Austurbrú og hefur haldið nánum 

tengslum við Austurland í sinni vinnu síðasta áratuginn. Hann er um þessar mundir varaformaður 

stjórnar Design Sweden og í stjórn Form/Design Center og Svensk Form Syd og er gesta prófessor í 

húsgagnahönnun hjá háskólanum í Jönköping. 

Lausnamótið Hacking Austurland 

Í tengslum við ráðstefnuna sem haldin var á Austurlandi studdi Nordic Food in Tourism við þriðja 

Hacking Hekla verkefnið en á árinu 2020 studdi verkefnið við Hacking Suðurland og Norðurland. Að 

þessu sinni var um blandaðan viðburð að ræða þar sem fjöldi þátttakenda tók þátt í lausnamótinu 

undir þemanu bláa hagkerfið. 

Vinningstillagan var “Sjávarylur”  eftir Írisi Birgisdóttur frá Djúpavogi.

Úr rökstuðningi dómnefndar: Ylrækt - Veitingar - Sjóböð. Samtvinnun sjávarútvegs, 
landbúnaðar, ferðamennsku og betri nýtingar í þágu náttúrunnar - Allt undir einu þaki. 

Útgáfa af tveimur skrýrslum í tengslum við Nordic Food in Toursim 

Séu heimamenn stoltir af menningararfinum, leggi áherslu á hefðir og siði matarmenningar ásamt því 

að hafa sérstöðu matvæla á mismunandi svæðum að leiðarljósi, hefur matartengd ferðaþjónusta á 

Norðurlöndunum góð skilyrði til að aukast í framtíðinni.

  1

Matur í 
ferðaþjónustu 
framtíðarinnar  
– Ísland
Umræðuskjal og samantekt  
eftir vinnustofur með íslenskum  
hagaðilum í febrúar og mars 2021 

  1

Report

Nordic Food  
in Future Tourism
February 2022

Matarhefð er stór hluti af ímynd lands og þjóðar enda endurspeglar hún menningu og sögu 

og markast af tíðarfari og náttúru hvers lands fyrir sig. Matarupplifun er órjúfanlegur hluti  af 

upplifun  ferðamanna hvar sem þeir koma. Á Norðurlöndum hefur orðið mikil vitundarvakning á 

þeim verðmætum sem liggja í svæðisbundinni matargerð bæði  hvað varðar nýsköpun, þróun og 

neyslu fyrir heimamenn sem og erlenda gesti. Að sama skapi er sí aukin áhersla lögð á sjálfbærni í 

matvælaframleiðslu sem og ferðaþjónustu þannig að jafnvægi milli vaxtar og verndar sé gætt.

Markmið verkefnisins Nordic Food in Tourism var að kanna hvernig ferðamenn og aðrir gestir tala um 

eða skynja norrænan mat, varpa ljósi á mikilvægi staðbundinna matvæla í sjálfbærri ferðaþjónustu 

og öðlast innsýn í hvernig loftslags-, neyslubreytingar og aðrar breytur  geta mótað framtíð matar í 

ferðaþjónustu. Tilgangurinn var að vekja athygli á framtíðaráskorunum og tækifærum tengdum mat í 

ferðaþjónustu og veita stefnumótandi leiðbeiningar sem styðja við framtíðar aðgerðir og stefnumótun 

á Norðurlöndunum sem samræmast einnig markmiðum Sameinuðu þjóðanna um sjálfbæra þróun.

Mikilvægt er að  stuðla að þróun og nýsköpun með hliðsjón af vannýttum auðlindum og 

matvælastefnu sem miðar að lágmörkun sóunar. Nauðsynlegt er að huga að framtíðar sviðsmyndum, 

skipulagi og samvinnu.

Nordic Food in Tourism var eitt af þremur formennskuverkefnum norrænu ráðherranefndarinnar 

undir hatti sjálfbærrar ferðamennsku í norðri. Menningar og viðskiptaráðuneytið (áður atvinnuvega- 

og nýsköpunarráðuneytið) leiddi verkefnið í samstarfi við Íslenska ferðaklasann og Matís. Norrænir 

samstarfsaðilar komu frá Noregi, Danmörku, Svíþjóð, Grænlandi, Færeyjum, Álandseyjum og Finnlandi 

auk þess sem sérfræðihópur frá háskólum og atvinnulífi kom að verkefninu.

     

Niðurstöður verkefnisins byggja á greiningum gagna, aðferðum framtíðarfræða, viðtölum við 

sérfræðinga og niðurstöðum vinnustofa með hagaðilum. Niðurstöðurnar eru birtar í tveimur skýrslum, 

annars vegar þar sem áherslan er á framtíðarsýn og stefnumótandi leiðbeiningar í tengslum við mat í 

ferðamennsku á Norðurlöndunum og hins vegar á Íslandi.

     

Við hvetjum alla að nýta þessar niðurstöður enda veita þær innblástur til frekara samstarfs, 

uppbyggingar, fjárfestingar og nýsköpunar í mat í ferðaþjónustu með sjálfbærni að leiðarljósi.

     

Skýrslurnar og frekari upplýsingar má finna á vefsíðu verkefnisins, www.nordicfoodintourism.is

http://www.nordicfoodintourism.is

NorReg – Nordic Regenerative Tourism  

Í lok árs 2021 gerði Ferðaklasinn samning við ráðuneyti menninga og viðskipta (áður ANR) um að 

leiða nýtt verkefni sem fjármagnað er af Norrænu ráðherranefndinni og unnið í breiðu samstarfi 

aðila á norðurlöndunum. Ráðuneyti ferðamála er ábyrgðaraðili verkefnisins en Ferðaklasinn fer 

með framkvæmd í samstarfi við stýrihóp sem skipaður hefur verið yfir verkefninu. Í stórum dráttum 

gengur verkefnið út á að vinna að þróun á mælikvörðum fyrir jákvæð áhrif ferðaþjónustu á náttúruna, 

samfélag og efnahag, samvinnu þvert á norðurlöndin og jafningjarýni áfangastaða og fyrirtækja. 

Þátttakendur í verkefninu koma frá norður-Noregi, Grænlandi, Færeyjum, Svíþjóð og Vesturlandi. 

Í upphafi árs 2022 gerði Ferðaklasinn verkefnasamning við Ólöfu Ýrr Atladóttur um að leiða verkefnið 

og þróa þess í samstarfi við framkvæmdastjóra og stýrihóp. Nýlega hóf Ólöf Ýrr störf hjá Háskólanum 

á Hólum þar sem hún stýrir sviði rannsókna og nýsköpunar ásamt því að eiga ásamt eiginmanni sínum 

ferðaþjónustufyrirtækin Sóta Summits og Summit Heliskiing á Tröllaskaga.

Ólöf Ýrr gegndi embætti ferðamálastjóra á Íslandi 2008-2017 og tók virkan þátt í í þeirri umbreytingu 

íslenskrar ferðaþjónustu sem átti sér stað á þeim árum. Til ársins 2021 bjó hún í Sádi-Arabíu, þar sem 

hún starfaði í þrjú ár að uppbyggingu ferðaþjónustu við Rauða hafið og í Al Ula. Ólöf kemur því með 

breiða þekkingu og nýja sýn á ferðaþjónustuna ásamt því að nýta sína reynslu og tengslanet í að 

hraða árangri í verkefninu. 

Fimmtán fyrirtæki í ferðaþjónustu frá norðurlöndunum taka þátt í að móta verkefnið og vinna 

sameiginlega að skilgreiningum að þeim hugtökum sem verið er að vinna með. Verkefnið er unnið í 

gegnum sameiginlegar rafrænar vinnustofur en ráðgert er að hópurinn muni hittast að minnsta kosti 

einu sinni á verkefnatímabilinu. 

Verkefnið er fjármagnað til eins árs en það gengur í stórum dráttum út á að vinna að þróun á 

mælikvörðum fyrir jákvæð áhrif ferðaþjónustu á náttúruna, samfélag og efnahag, samvinnu þvert á 

norðurlöndin og jafningjarýni áfangastaða og fyrirtækja. Samstarfsaðilar að verkefninu eru Visit Skåne 

í Svíþjóð, Visit Greenland, Visit Faroe Island, Visit Lofoten í Noregi, svæðisgarðurinn á Snæfellsnesi og 

Innovation Opplivelser, klasasamstarf um ferðaþjónustu í norður-Noregi. 

Ratsjáin  

Ratsjáin var keyrð í tveimur hollum á starfsárinu frá júní 2021 – maí 2022, fyrst í samstarfi Sambands 

sveitarfélaga á höfuðborgarsvæðinu og Ferðamálasamtök höfuðborgarsvæðisins með þátttöku 33 

fyrirtækja í 12 vikna verkefnalotum og síðar með aðkomu allra landshlutasamtakanna og þátttöku 60 

fyrirtækja frá öllu landinu í 8 vikna verkefnalotu. 

Ratsjáin er verkfæri ætlað stjórnendum í ferðaþjónustu og tengdum greinum sem vilja auka 

nýsköpunarhæfni sína, hraða mikilvægum breytingaferlum og öðlast aukna yfirsýn og getu til að þróa 

vörur og þjónustu. Íslenski ferðaklasinn leiðir verkefnið í samstarfi við RATA og Landshlutasamtök 

sveitarfélaga á Íslandi.

Ratsjáin var keyrð með blönduðu sniði af rafrænni fræðslu, vinnustofum og verkefnalotum.

Síðustu Ratsjá ársins var skipt upp í fjórar lotur og samanstóð hver lota af tveimur vikum, í þeirri voru 

fræðsluerindi og innblástur og í þeirri seinni vinna fyrirtæki og stjórnendur saman í gegnum áskoranir, 

mismunandi þekkingu og reynslu sem þessi breiði hópur hefur. Það sem er einstakt að þessu sinni 

var að fyrirtæki frá öllu landinu voru samtengd í fyrsta skipti í Ratsjánni og áttu því tækifæri á að efla 

tengslanet sitt og möguleika til samvinnu til muna.

Það eru þátttakendur sjálfir sem kjósa hvaða málefni eru tekin fyrir með kosningu í umsóknarferlinu 

sjálfu. Þau málefni sem valin voru í þær fjórar lotur sem farið var í voru:

# Lota 1: Markaðsmál, markhópurinn og sögur í ferðaþjónustu

# Lota 2: Upplifunarhönnun, vöruhönnun og kraftmiklar kynningar

# Lota 3: Stefnumótun, sérstaðan og samkeppnishæfni

# Lota 4: Framtíðin, breytingastjórnun og töfrar tengslanetsins

NÝSKÖPUN2

Nýsköpunarakademía ferðaþjónustunnar  

 

Frumkvöðlar í ferðaþjónustu 

Samstarfsvettvangurinn um Nýsköpunarakademíu ferðaþjónustunnar stóð fyrir námskeiðinu 

Frumkvöðlar í ferðaþjónustu – hvar á að byrja. Námskeiðið var sérsniðið að þeim sem vilja þróa 

viðskiptatækifæri og stofna fyrirtæki í ferðaþjónustu. Farið var yfir fyrstu skrefin í mótun og þróun 

nýrra hugmynda ásamt áætlanagerð, fjármögnun og kynningum. Námskeiðið var í tveimur hlutum og 

tóku þátttakendur virkan þátt í gegnum umræður og stutt verkefni meðan á námskeiðinu stóð ásamt 

því að vinna heimaverkefni fyrir seinni hluta námskeiðsins.

Námskeiðið var hugsað fyrir alla sem hafa áhuga á nýsköpun í ferðaþjónustu, eru á fyrstu skrefunum 

með viðskiptahugmynd eða vilja skerpa á nýstofnaðri starfsemi. 

Námskeiðinu stýrði Svava Björk Ólafsdóttir stofnandi RATA og Hacking Hekla en hún hefur yfir 8 

ára reynslu úr stuðningsumhverfi frumkvöðla m.a í kennslu í nýsköpun og frumkvöðlafræðum á 

háskólastigi, þróun og framkvæmd vinnustofa, hraðla (t.d. Startup Tourism & Vaxtarrými), lausnamóta 

og annarra verkefna innan nýsköpunarsamfélagsins en hún kom jafnframt að framkvæmd og umsjón 

á Ratsjánni sem líst var hér að ofan.

Námskeiðið var haldið á vegum Nýsköpunarakademíu ferðaþjónustunnar í samstarfi við Hekluna 

atvinnuþróunarfélag Suðurnesja og frumkvöðlasetrið Eldey.

Stofnaðilar Nýsköpunarakademíu ferðaþjónustunnar eru Keilir, Markaðsstofa Reykjaness og Íslenski 

ferðaklasinn.

Mynd: Jón Ragnar Jónsson

Iceland Travel Tech  

Fjórða árið í röð standa Íslenski ferðaklasinn og 

Ferðamálastofa að viðburðinum Iceland Travel 

Tech. Með viðburðinum er ætlunin að tengja saman 

tækniaðila og ferðaþjónustu með það fyrir augum 

að efla samkeppnishæfni og auka verðmætasköpun í 

íslenskri ferðaþjónustu.

Viðburðurinn í ár fer fram þann 19.maí frá 13:00-

16:00 og verður haldin í raunheimum en heimili 

Iceland Travel Tech verður Gróska, nýsköpunar og 

hugmyndahús í Vatnsmýrinni.  Viðburðurinn er einnig 

hluti af Nýsköpunarvikunni sem fram fer víða um borg 

og bý frá 16 – 20.maí.  Upptaka af viðburðinum verður 

aðgengileg síðar.

Í ár eru þrjú mismunandi þemu en þau eru:

1. Ný tækni: Er ég mögulega að missa af einhverju og hvað þarf ég að vita?

2. Praktísk tækni: Hvernig spara ég tíma og peninga? Kynnumst þremur áskorunum og lausnum

3. Sjálfbærni, tækni og netöryggi: Getur rétt tækni hjálpað mér með sjálfbærni? Fer það alltaf saman 

eða hvað þarf að varast?

Frábærir fyrirlesarar úr öllum áttum munu veita okkur innblástur í ár. 

STAFRÆN ÞRÓUN3



TOURBIT – Evrópskt samstarfsverkefni í stafrænni tækni og seiglu

Þann 6. apríl s.l. fór fram Kick-off fundur TOURBIT. Tæplega 200 gestir hittust í Rovaniemi í Finnlandi 

og í rafrænum heimum. Tilgangur verkefnisins er að greina og styðja við stafræna hæfni og þróun hjá 

litlum og meðalstórum ferðaþjónustufyrirtækjum í Evrópu. Tourbit er fjármagnað af COSME áætlun 

Evrópusambandsins og er til tveggja ára.

Þátttakendur í verkefninu eru alls átta frá sjö löndum sem auk Íslands eru Finnland, Frakkland, 

Belgía, Slóvenía, Portúgal og Spánn. Ferðamálaráð Katalóníu leiðir verkefnið.  Þátttaka Íslands er 

samstarfsverkefni Íslenska ferðaklasans og SSNV og var Davíð Jóhannsson ráðgjafi á sviði ferðamála 

hjá SSNV okkar fulltrúi á kick-off fundinum.

Verkefninu er m.a. ætlað að kortleggja nýjar og framsæknar stafrænar tæknilausnir sem geta nýst 

ferðaþjónustunni í einu eða öðru formi og eiga rætur sínar t.d. í heimi: gagnagreiningar, skýjalausna, 

gervigreindar (AI), internets hlutana (IoT), bálkakeðjutækninnar, netöryggis, sýndarveruleika (VR) eða 

viðbætts veruleika (AI) .

Smáum og meðalstórum fyrirtækjum í ferðaþjónustu verður fljótlega gefinn kostur á að máta stöðu 

sína í hinum stafræna heimi við svo kallað „Digital readiness index (DRI)“ sem mætti útleggja sem 

stafrænt stöðumat. Í framhaldinu geta þau svo tekið þátt í vefnámskeiðum, sem er ætlað að kortleggja 

þá stafrænu tækniþætti, sem kann að vera ábótavant í þeirra starfsemi.

Þessu fylgja svo frekari vinnustofur, hraðlar og lausnamót þvert á samstarfslöndin þar sem 

ferðaþjónustu- og tæknifyrirtæki koma saman til að efla nýsköpunarhugsun. Ein vinnustofa og 

rýnifundur hefur verið haldinn með íslenskum fyrirtækjum en það voru fulltrúar frá Eldingu, Vök 

Batshs og Hótel Bláfelli sem hittu fulltrúa Ferðaklasans og rýndu í stöðu og hæfni þegar kemur að 

innleiðingu og áskorunum við nýja tækni í ferðaþjónustu.

Í lokahluta verkefnisins árið 2023 munu svo alls 62 fyrirtæki frá löndunum sjö geta fengið 

fjárhagslegan stuðning við að innleiða nýja tæknilausn eða lausnir. Á Íslandi mun Ferðaklasinn standa 

fyrir umsóknarferli þar sem lítil og meðalstór fyrirtæki geta sótt um og af þeim verða sjö valin úr til að 

hljóta 9.000 evra styrk til innleiðingarinnar.

NTTN – Nordic Travel Tech Network  
– Norrænt verkefni tengt ferðatækni og viðskiptahröðlum

Verkefninu er ætlað að efla norræna samvinnu þegar kemur að því að styðja ferðaþjónustufyrirtæki 

inn í framtíðina en ekki síður til að styðja við frumkvöðla sem eru að vinna að nýjum tæknilausnum 

fyrir ferðaþjónustu og veita þeim ákveðinn vettvang í gegnum viðskiptahraðla og sameiginlegt 

tengslanet. Verkefnahópurinn á bakvið Nordic Travel Tech Network hittist loksins í raunheimum í Osló 

í lok apríl 2022 þar sem unnið var að sameiginlegum markmiðum og næstu skrefum. Nú þegar hafa 

verið haldnir tveir viðskipahraðlar þar sem íslensk fyrirtæki hafa verið þátttakendur ásamt öðrum 

norðurlöndum. Það fyrra fór fram á árinu 2021 og það seinna í upphafi árs 2022 og líkur á næstu 

vikum.  Verkefnið er að hluta til styrkt af Nordic Innovation en þessa dagana leitar verkefnahópurinn 

frekari fjármagns og samstarfsaðila til að hámarka árangur sem hægt er að ná með samvinnu í þessu 

mikilvæga tengslaneti. 

What Works in Tourism  

Á árinu 2021 bauðst okkur samstarf að alþjóðlegu ráðstefnunni What Works sem árlega setur fókus á 

málefni líðandi stundar og hvernig hægt er að virkja félagsleg áhrif til breytinga.

What Works ráðstefnan er samstarfsverkefni Cognitio og Social Progress Imperative (SPI) og 

er tilgangur ráðstefnunnar að standa árlega fyrir því að draga saman lykilstjórnendur, leiðtoga 

viðskiptalífsins, stjórnvöld og fjárfesta ásamt aðilum sem vinna að umbreytingu í sínum samfélögum 

víðsvegar að úr heiminum. Leiðarljósið er að virkja þátttakendur til áhrifa, deila þekkingu, reynslu 

og verkfærum við að hjálpa til við að koma góðum verkum áfram.  Er þetta í fimmta skipti sem 

ráðstefnan er haldin.

Það hafa fáar atvinnugreinar farið jafn illa út úr heimsfaraldrinum og ferðaþjónusta alls staðar í 

heiminum og ekki eru öll áhrifin komin fram ennþá. Það er alveg ljóst að þau áhrif einkennast ekki bara 

af efnahagslegum þáttum heldur lika félagslegum.

Ferðaþjónustan hefur verið mjög mikilvæg fyrir íslenskt atvinnulíf og stuðlað að félagslegum 

framförum víðsvegar um landið. Þá hefur ferðaþjónusta verið nýtt sem drifkraftur framfara víða og t.d. 

verið einn af þeim kröftum sem nýttir eru til að ná fram Heimsmarkmiðum Sameinuðu þjóðanna 

Það var því vel við hæfi að næsta What Works ráðstefna myndi varpa kastljósinu á efnistök sem snýr 

að þessum málaflokkum og þeim áhrifum sem við horfumst í augu við.

Íslenski ferðaklasinn var samstarfsaðili að framkvæmdinni eins og fyrr segir og nýttu sitt góða 

tengslanet til þess að laða þátttakendur að úr öllum áttum.

Mikill fjöldi sérfræðinga víðsvegar að úr heiminum lagði ráðstefnunni lið með þátttöku sinni í 

Hljómahöllinni, hvort sem það var á staðnum eða í gegnum stafræna tækni en í lok ráðstefnunnar voru 

áhugaverðar pallborðsumræður undir yfirskriftinni ”Græn framtíð - von eða vonlaust?” Þátttakendur 

í pallborðinu voru þau Signe Jungerstad, framkvæmdastjóri Group NAO, Bård Jervan, einn af 

eigendum Mimir AS, Milena Nikolova, PhD og CBO hjá beSmart og Ingi Þór Guðmundsson eigandi 

Nonna Travel. Þar voru til umræðu afleiðingar heimsfaraldursins ekki bara á ferðaþjónustu, hagkerfi 

heimsins og lífsgæði heldur líka umhverfisáhrif á jörðina. Í upphafi sáum við jákvæð áhrif sem fylgdu 

heimsfaraldrinum á umhverfið, færri bílar á vegunum og færri flugvélar á himni. Þrátt fyrir að stöðnun 

ferðaþjónustu hafi í upphafi verið lyftistöng fyrir umhverfismál þá hafði faraldurinn einnig slæmar 

afleiðingar í för með sér. Efnahagsþrengingar leiddu af sér að fjármögnun rannsókna á verndun 

plánetunnar hefur minnkað mikið ásamt því að ýmis verndunarverkefni hafa glatað fjármögnun sinni. 

Í lok ráðstefnunnar kom verkefnahópurinn Our Future loksins saman í fyrsta skipti í raunheimum 

en hópurinn hefur unnið mikið saman frá upphafi faraldurs árið 2020 og haldið ótal vinnustofur um 

allan heim. Það var einstaklega skemmtilegt að fá tækifæri til að standa saman á sviði og tala um 

þau mál sem standa hjarta okkar næst, sjálfbær framtíð ferðaþjónustu og tilgangsdrifin ferðalög. 

Verkefnahópurinn á bakvið Our Future eru Ásta Kristín Sigurjónsdóttir, Daniel Byström, Chris Doyle, 

Milena Nikolova, Signe Jungersted og Bård Jervan.   

Nokkur lykil skilaboð frá fyrirlesurum What Works 2021: 

”Málið snýst ekki um að velja á milli fjárhagslegrar eða samfélagslegrar velgegni, sjálfbærni er ekki 

samningsatriði. Við þurfum nauðsynlega að auka sjálfbærni í ferðaþjónustu”

”Félagsleg framþróun stuðlar að farsælu hagkerfi, sem dæmi hefur Kosta Ríka haft jákvæð áhrif 

á samfélagið með því að útbúa stefnur í ferðaþjónustu sem taka tillit til vellíðan, sjálfbærni og 

nýsköpun”

”Noregur er með nýja ferðaþjónustu stefnu þar sem tveir lykilþættir eru í brennidepli, stafræn þróun 

og áhersla á umhverfisvernd”

”Hvernig getur þú stuðlað að aukinni áherslu á félagslega framþróun í íslenskri ferðaþjónustu?” 

„Ferðaþjónustan er og verður drifkraftur, drifin áfram af fólki fyrir fólk sem sækist eftir einstakri 

upplifun og framúrskarandi þjónustu. Það er því mikilvægt að ígrunda hvernig framkvæma má slíka 

upplifun með þætti sjálfbærni að leiðarljósi.“     

Fjöldi stuðningsaðila kom að ráðstefnunni. Má þar helst nefna forsætisráðuneytið, World Travel and 

Tourism Council, Ferðamálastofu, Atvinnuvegaráðuneytið, Icelandair, Landsbankann, Markaðsstofu 

Reykjaness, Háskóla Íslands, Kadeco, Landsvirkjun, Viðskiptaráð, Bláa Lónið og Iceland Monitor. 

Færum við þeim bestu þakkir fyrir.



Stefnumót við klasafélaga - Göngum í loftslagsmálin 

Ferðaklasinn, Íslenskir fjallaleiðsögumenn og ATTA (Adventure Travel Trade Association) buðu til 

spjall göngu stefnumóts í september 2021. 

Fundamenn hittust við Perluna þar sem aðilum var skipt upp í litla hópa og útdeilt þremur 

umræðuefnum. Þau voru:

1. Hvernig getur íslensk ferðaþjónusta leitt umræðu og aðgerðir í loftslagsmálum?

2. Hvernig munu loftslagsbreytingar hafa áhrif á ferðaþjónustu?

3. Hvernig er staðan í ferðaþjónustu núna m.t.t Covid og hverjar eru framtíðarhorfur að ykkar mati?

Hóparnir hittust svo í Perlunni að göngu lokinni þar sem Christina Beckman, aðstoðar 

framkvæmdastjóri ATTA, kynnti m.a verkefnið ”Tomorrow’s air” ásamt því að hóparnir báru saman 

bækur sínar eftir skapandi og góðar umræður sem urðu til á göngunni.

Nýársmálstofa KPMG, Ferðaklasans og SAF – Janúar 2022

Þann 11. janúar 2022 fór Nýársmálstofa ferðaþjónustunnar fram í beinu streymi. Líkt og undanfarin 

ár var horft inn í nýtt ár og helstu tækifæri og áskoranir framundan var velt upp. Nýársmálstofan var 

haldin í samstarfi Íslenska ferðaklasan, SAF og KPMG.

Dagskrá fundarins tengdist að venju niðurstöðum úr viðhorfskönnun sem send var aðilum í greininni 

en jafnframt fengum við að heyra í helstu sérfræðingum á sviði sjálfbærnivíddanna þriggja: efnahags, 

samfélags og umhverfis. Við veltum upp möguleikum til sóknar ásamt því að veita aðilum innblástur í 

að efla og auka þekkingu og gæði þegar kemur að rekstri ferðaþjónustufyrirtækja í nýju landslagi. 

Hægt er að lesa um samantekt erindanna inn á frétt á heimasíðu Ferðaklasans sem birt var 12. janúar. 

Slóðin er www.icelandtourism.is/frettir

Fundaröð Ferðamálastofu og Ferðaklasans  
– byggjum brýr milli rannsókna og greinarinnar

Á árinu voru haldnir fjórir fundir þar sem rannsóknir á vegum Ferðamálastofu voru kynntar á 

sameiginlegum vettvangi en mikilvægt er að brúa rannsóknir og þekkingu úr háskólaumhverfinu inní 

umhverfi fyrirtækjanna.  

Móttaka háskólahópa og frumkvöðla í Grósku 

Íslenski ferðaklasinn er staðsettur í miðri hringiðju háskóla og rannsókna í Vatnsmýrinni. Mikið 

aðsókn er í að koma í heimsókn og fá að heyra af starfi klasans ásamt því að fá aðstoð við fyrstu 

skrefin. Starfsmenn klasans eru að sjálfsögðu boðin og búin til að taka á móti gestum hvort sem um 

nemendur eða frumkvöðla er að ræða. 

Móttaka ráðherra og mikilvæg samvinna

Það var okkur mikið ánægjuefni að taka á móti nýjum ráðherra ferðamála í Grósku á vordögum en 

gott og uppbyggilegt samtal við stjórnvöld er einn af lykilþáttum í að ná góðum árangri á vettvangi 

klasans. Við hlökkum til að halda áfram að kynna okkar mikilvægu sýn á þróun ferðaþjónustunnar 

og að hvetja stjórnvöl áfram til góðra verka við aðgerðarplön og framtíðar uppbyggingu þessarar 

mikilvægu atvinnugreinar. 

Stafræn vegferð Ferðaklasans 

•	 Youtube – Upptökur frá ráðstefnum, fyrirlestrum og vinnustofum
•	 Facebook – Upplýsingar um viðburði og samstarfsverkefni
•	 Instagram – Upplýsingar og myndir frá lífi og starfi klasans
•	 Fréttabréf – Upplýsingar um viðburði framundan og yfirlit yfir það sem hefur farið fram
•	 LinkedIn – Greinaskrif á íslensku og ensku er varðar verkefni framundan og yfirstandandi 

verkefni. 
•	 Heimasíða Ferðaklasans – m.a verkfærabox í stofnun fyrirtækja, nýsköpun og ábyrgri 

ferðaþjónustu. Ýmiskonar upplýsingagjöf og fréttir af vettvangi klasans. 



Íslenski ferðaklasinn – Starfsemi 2021-2022	 31

Yfirlit helstu viðburða júní 2021 – maí 2022

•	 Aðalfundur Íslenska ferðaklasans í Grósku					     16-juni

•	 Heimsóknir til þátttakenda í Ratjsánni á Vesturlandi og Vestfjörðum		  4.-8 júlí

•	 Hringrásarfundur þvert á atvinnulífið					     19-aug

•	 Ratsjáin - Vinnustofa um sjálfbærni					     31-aug

•	 Ratsjáin - Vinnustofa um markhópa og markaðsmál				    07-sep

•	 Göngum í loftlagsmálin - Ganga um Öskjuhlíð				    09-sep

•	 Ratsjáin - Vinnustofa um Nýsköpun og þróun				    14-sep

•	 TCI - heimsráðstefna alþjóðlegu klasasamtakanna í Kazan 			   17-sep

•	 Ratsjáin - vinnustofa um stafræna þróun					     21-sep

•	 Ratsjáin - vinnustofa um Vörumerkjavirði og tengslanet			   28-sep

•	 Nordic Food in Tourism - Lokaráðstefna á Austurlandi				    30-sep

•	 Hacking Hekla á Austurlandi						      02-okt

•	 Ratsjáin - Lokafundur með fyrirtækjum á höfuðborgarsvæðinu			   12-okt

•	 What Works in Tourims - Haldið í Hljómahöllinni í Reykjanesbæ			   14-okt

•	 Arctic Circle - Ábyrg ferðaþjónusta						     15-okt

•	 Hringrásarfundur þvert á atvinnulífið					     24-nov

•	 Ferðaþjónusta nýrra tíma - Samstarf Ferðaklasans, SAF og KPMG			  11-jan

•	 Nordic Travel Tech - fjárfestadagur (á rafrænu formi)				    26-jan

•	 Dagur Ábyrgrar ferðaþjónustu						      28-jan

•	 Ratsjáin - Vinnustofa - allt landið // Markaðsmál				    15-feb

•	 Ratsjáin - Vinnustofa - allt landið // Hönnunarhugsun				    08-mars

•	 Aukum forskotið - Ábyrg ferðaþjónusta - Vitundarvakning			   17-mars

•	 Ratsjáin - Vinnustofa - allt landið // Restur og stefnumótun			   29-mars

•	 Ratsjáin - Vinnustofa - allt landið // Kíktu í kjarnann og sálfræðilegt öryggi		  05-apr

•	 Tourbit - Kick off fundur							      06-apr

•	 Aukum forskotið - Ábyrg ferðaþjónusta - Tenging, setjum stefnuna		  07-apr

•	 Rýnifundur um stafræna hæfni -  Vinnustofa					     12-apr

•	 NorReg - Vinnustofa #1							       13-apr

•	 NorReg - Vinnustofa #2							       27-apr

•	 Þjóðhagslíkan fyrir ferðaþjónustuna					     28-apr

•	 NorReg - First mile vinnustofa #1						      05-maj

•	 Iceland Travel Tech - ráðstefna í Grósku					     19-maj

•	 Aðalfundur Íslenska ferðaklasans í Grósku					     19-maj

